
Hadith Number 16

Ghussa Mamnoo hai

Abu Hurairah 4 bl &2, se riwayat hai ke ek shakhs ne Rasool Allah & se kaha: “Mujhe wasiyat
kijiye.” Nabi & ne farmaya: “Ghussa na karo” Us shakhs ne kai baar yeh sawal dohraya, aur har
baar Nabi & ne yahi jawab diya: “Ghussa na karo”.

Is hadith se pata chalta hai ke Ghussa insani fitrat ka hissa hai, lekin na-haq ya duniyaavi magsad
ke liye Ghussa karna Islam mein haram hai. Ghussa insani rishte bigadta hai aur buraiyon ka
sabab banta hai, jaise zulm, fasad aur gatal.

Nabi & ne farmaya ke asal pehlwan woh hai jo gusse ke wagqt apne nafs par gaboo rakhe. Quran
mein Allah ne farmaya: “Jo log Ghussa peney walay,aur darguzar karne wale hain,Allah un naik
ruho se muhabbat karta hai.”

Jo log gusse par qaboo rakhte hain aur dusron ko maaf karte hain, un ke liye jannat aur maghfirat
hai. Ghussa shaitani amal hai, isliye jab Ghussa aaye to taooz padhein aur apni halat tabdeel
karein, jaise kharay hain tu baith jayein ya leit jayein.

Hadith Number 17

Maamlaat Mein lhsaan Ki Talgeen

Hazrat Shaddad bin Aus 4is bl o2, se riwayat hai ke Rasool Allah # ne farmaya: “Allah ne har
cheez mein ihsaan ko wajib garar diya hai. Jab qatal karo to ache tareeqe se karo, aur jab ziba
karo to ache tareege se karo. Apne aala e ziba ko tez karo aur janwar ko takleef na do.”

Is hadith mein Rasool Allah & ne insano aur janwaron ke hugooq ka bayan kiya hai. Qatal ya ziba
karte waqt narmi aur insaniyat ka khayal rakhne ka hukm diya gaya hai. Shari’at ne qatal aur ziba
ke tareege ko wazeh kiya hai. Ziba ke waqt ye zaroori hai ke chaaku tez ho, janwar ko zyada
takleef na ho, jo zeba kar raha hai us me itni tagat ho kay aram se ziba kar sakey aur usay dusre
janwaron ke samne ziba na kiya jaye. Islam sirf insano ke liye nahi, janwaron ke hugooq ka bhi
tahaffuz karta hai, aur har maamle mein ihsaan aur achhe sulook ka hukm deta hai.

Hadith Number 18

Akhlag-e-Hasanah Ka Hukm

Abu Dharr aur Ma’az bin Jabal legs <l o2) se riwayat hai ke Rasool Allah # ne farmaya: “Allah se
daro jahan bhi ho. Buri baat ke baad achhi baat karo, woh use mita degi, aur logon ke sath ache
akhlaqg se pesh aao.”

Is hadith mein Nabi & ne teen aham baatein bayan ki hain.

Pehli baat hai taqwa, yani Allah ka dar har jagah aur har waqt dil mein rakhna. Jab banda
samajhta hai ke Allah har waqt usay dekh raha hai, to woh gunaahon se door rehta hai.

Doosri baat yeh hai ke burai ke baad naiki karein, kyunke Allah buraiyon ko naikiyon ke zariye
mita deta hai. Agar ghalti ho jaye to foran toubah karein aur Allah ke samne maafi talab karein.Ek
aadmi ne Nabi ke paas apne gunah ka igrar kiya, aur Nabi & ne usay fajr ki namaz jamaat ke
saath padhne par tasalli di,aur kaha kay ke naiki gunah mita deti hai. Aap & ne samjhaya ke yeh
sab ke liye hai kay gunah ke baad foran naiki karo, jaise namaz, sadqa, ya roze, kyunki Allah naiki
ke zariye gunah maaf karta hai. Gunah ke baad naiki ki tawfig mile, to samajh lo ke Allah raazi hai.

Teesri baat hai logon ke sath ache akhlaq se pesh aana. Nabi & ne farmaya: “Taraazu mein sabse
bhaari amal ache akhlaqg hain.” Achhe akhlaq insaan ko logon ke dil mein izzat dilate hain aur
Allah ke gareeb karte hain. Logon ko maaf karna, unki ghaltiyan nazar-andaz karna aur apne
jazbat par gaboo rakhna ek mo’min ka asal shanakht hai. Achhe akhlaq se insan woh rutba hasil
kar sakta hai jo kisi ibadat se milta hai.

